
Shri Balaramastutih

ஶ்ரீப³லராமஸ்துதி:

நிஷ்பாத்யாஶு ஹிமாம்ஶுமண்ட³லமத: ⁴ பீத்வா தத³ந்த:ஸுதா⁴ம்
க்ரு’த்வைநம் சஷகம் ஹஸந்நிதி ஹலாபாநாய கௌதூஹலாத் ।
போ⁴ தே³வ த்³விஜராஜி மாத்³ரு’ஶி ஸுராஸ்பர்ஶோऽபி ந ஶ்ரேயஸே
மாம் முஞ்சேதி தத³ர்தி²தோ ஹலத⁴ர: பாயாத³பாயாஜ்ஜக³த் ॥ 1॥
ப்ரேமோந்நாமிதரேவதீமுக²க³தாமாஸ்வாத்³ய காத³ம்ப³ரீம்
உந்மத்தம் க்வசிது³த்பதத்க்வசித³பி ப்⁴ராம்யத்க்வசித்ப்ரஸ்க²லத் ।
ரக்தாபாங்க³மதீ⁴ரலாங்க³லமலிஶ்யாமாம்ப³ராட³ம்ப³ரம்
க்லேஶம் ந: கவலீகரோது ஸகலம் பாகாபி⁴ராமம் மஹ:॥ 2॥
உஷ்ணாலு க்வசித³ர்கதா⁴மநி மநாங் நித்³ராலு ஶீதாநிலே
ஹாலாநாம் க்³ரு’ஹயாலு சும்ப³த³ஸக்ரு’ல்லஜ்ஜாலு ஜாயாமுக²ம் ।
நித்யம் நிஷ்பதயாலு திர்யக³வநீஶய்யாஶயாலு க்ஷணம்
கீ³தேப்⁴ய:ஸ்ப்ரு’ஹயாலு தா⁴ம த⁴வளம் தீ³நே த³யாலு ஶ்ரயே ॥ 3॥
இதி ஶ்ரீப³லராமஸ்துதி:ஸமாப்தா ।

